
కలుషించి కటములుఁ - గదల నీక్షించి

పెలుచు మాటలతో వి - భీషణుండనియె. 

"ఓరి ! మూఢాత్మ ! నా - యుల్ల మెల్లపుడు 

మీ రెఱింగియు నేల - మించ నాడెదవు 

దనుజాన్వయంబునఁ - దాజనించియును 

మనసులోన నధర్శ - మార్గ మెన్నుదునె ? 

పరుల సొమ్ములకును - పరుల కాంతలకుఁ 

గొఱమాలి ప్రాల్మాలు - క్రూరాత్మకులను 

నెవ్వాఁడు కాలిన - యిండ్లనే హేతి 

దవ్వుగాఁ దొలఁగు నా - తఁడు మేలుఁగాంచు 8510 

దుర్జనులగు వారి – తో పొత్తుమాని 

వర్జింప నీతి మా - వంటి సాధులకు 

వట్టిన పామును - పాఱంగ వైచు 

నట్టికైవడిని మీ - యాశ మానితిని 

పరవధూగమనంబు - పాపవర్తనము 

సురవిరోధము ముని - స్తోమ హింసయును 

మత్తప్రచార దు - ర్మానముల్ క్రూర 

చిత్తంబుఁజూచి వ - ర్జిం చితీఁ గాక 

చెప్పిన బుద్ధులు - చెవిఁ జేర్పఁడనుచుఁ 

దప్పు మోపుదునె మీ - తండ్రిపై నేను 8520 

ఘనములు గిరులపైఁ - గప్పిన యటుల 

దనుజవరేణ్యు ను - త్తమగుణావళులు

నీచగుణముల - యిఱుకునం దగిలె 

గాన యేనెడవాసి - కడకుఁ జేరితిని 

మీతండ్రి గడవనే-- మిటీ కీవు గొఱఁత

		 ఈ పేజీలో చివరి మార్పు 7 మే 2019న 00:09కు జరిగింది.

అదనపు షరతులు వర్తించవచ్చు.

